
[traurig

In dar ganza Schwizz wird gjeß-

mat, as heej zweenig Lehrar. Au
dar zürcharisch Ärzüühhigstiräkh-
tar vargißt in khainara Reed zsää-

za, as müassi jetz denn aswas tua
wärda, zum mee Lehrar häära

zzüchta. So sej afengs zZürri dunna
darMittalschuallehrar-Mangal kha-
taschtrofaal. As müassandi ggaig-
nati Maßnaama ärgriffa wärda. In
Sahha Maaßnaama waiß i a Mü-
schtarli:

Im letschta Joor hätt sich a Gim-
nasiascht vu Zürri entschlossa (abitz
zwunganarmaaßa) vu dar letschta
Khlaß Gimmi ins Seminar Untar-
schtrooß übara zwäxla. Dää Früa-
lig hätt är siins Patent gmacht -
abar är hätt khai zwaiti Fremd-
schprooch glärrnt khaa. Also hätt
man imm geschtattat, im Griachi-
scha an Exaama zmahha. Well abar
zSeminaar Untarschtrooß khai
Griachisch-Examinatoora hätt, isch
dar früanar Griachisch-Lehrar vu
demm Purscht aagfroogat worda,
öb är das Exaama apnee teeti. Dä
Profässar vum Gimmi hätt gäära
zuagsaid und hätt eersch no var-
schprohha, är welli a Mitprofax
vum Gimmi als Expärta mitnee.
Well man a Griachisch Exaama
nitt usam Ärmal ussa schüttla
khann, isch dar Härr Profässar
braav häära ghockht und hätt das
Exaama vorberaitat. Anama Morgan

am achti sind dia baida Härra
denn ins Seminaar ußagfaara, hend
das Exaama apgnoo und sind no-
chara Schtund widar dahai gsii.
Nochama Zittli isch denna baida
Harra Mittalschual-Lehrar vu dar
Buachhaltig vu dar Arzüühhigs-
tiräkhzioon Zürri zHonorar für d
Abnaam vu demm Exaama aagwißa
»orda. Pro Naasa 4.- Frankha.
(Viar Frankha odar wemma will
viarhundart Rappa.) Viar herti
Schtütz für dan Examinatoor und
vier herti Schtütz für dan Expärta!
^rzüühhigstiräkhzioon isch na-
Üurli an demm schittara Honorar
utttschuld. Tschuld isch a Schtuckh

Papiir, a Reglament, wo gnau voor-
schribbt, was an Examinaator anama

Seminar für a Prüafigshonoraar
zärwaarta hätt Mii pärsöönli
teetis wundar nee, öb das Regla¬

ment gad nocham aalta Zürrikhriag
uufgschtellt wordan isch odar in
grooßa Züüg schu ufam Rüttli be-

schprohha wordan isch!

I hann übrigans abitz übartribba.

Dia baida Härra hend nitt viar
Frankha vardiant. Nu drej Frankha
zwenzig. Well si zTramm zum
Seminaar ussa usam aigana Sackh
hend müassa zaala.

